განკარგულების პროექტი ითვალისწინებს საქართველოს შრომის, ჯანმრთელობისა და სოციალური დაცვის მინისტრის 2019 წლის 22 იანვრის N01-33/ო ბრძანებით დამტკიცებულ საშტატოსა და 2020 წლის 6 თებერვლის N01-39/ო საშტატოს შორის სხვაობას. კერძოდ: ცვლილებისა და გარემო ფაქტორების ზემოქმედებით განპირობებული ავადობის, შეზღუდული შესაძლებლობებისა და სიკვდილიანობის პრევენციის მიზნით, გარემოს რისკ-ფაქტორების შეფასების და მონიტორინგის სამმართველოს ბაზაზე ყალიბდება გარემოს ჯანმრთელობის დეპარტამენტი და საშტატო რიცხოვნობა 4 ერთეულის ნაცვლად განისაზღვრება 6 ერთეულით.
[bookmark: _GoBack]ასევე, უქმდება სახელმწიფო პროგრამების დეპარტამენტი და საზოგადოებრივი ჯანდაცვის რეგიონული მართვის დეპარტამენტი (90 საშტატო ერთეულით) და სანაცვლოდ იქმნება საზოგადოებრივი ჯანდაცვის სახელმწიფო პროგრამების და  რეგიონული მართვის დეპარტამენტი (88 საშტატო ერთეულით). ლუგარის საზოგადოებრივი ჯანდაცვის კვლევით ცენტრს ემატება სპეციალისტი 1 საშტატო ერთეულით. ზოგად ბაქტერიოლოგიურ ლაბორატორიას აკლდება სპეციალისტი 2 საშტატო ერთეულით, ხოლო ანალიზების მიმღები და დამუშავების ჯგუფს ემატება სპეციალისტი 1 საშტატო ერთეულით. გრიპის და რესპირატორული ვირუსების ლაბორატორიას აკლდება უფროსი სპეციალისტი 1 საშტატო ერთეულით და ემატება ამავე სამმართველოს სპეციალისტს 1 საშტატო ერთეულით. აგრეთვე, ადამიანური რესურსების მართვის და საქმისწარმოების სამმართველოს ეცვლება სახელი  და ყალიბდება ადამიანური რესურსების მართვის და პროფესიული განვითარების სამმართველოდ.









	
